
Description automatically generated]Dwa M yo ak Libète M yo: SS.7.CG.2.3
Deklarasyon Dwa yo ak Amandman yo
LEKTI #1
Non: ________________________

Dat: _________________________


SS.7.CG.2.3 Eksplikasyon pou Kritè Referans 1: Elèv yo pral rekonèt ke Deklarasyon Dwa yo genyen dis premye amandman yo te ajoute nan Konstitisyon Etazini an.









Deklarasyon Dwa yo refere a dis premye amandman yo te ajoute nan Konstitisyon Etazini an. Yo te ajoute Deklarasyon Dwa yo nan Konstitisyon Etazini a an 1791, katran apre yo te ratifye Konstitisyon Etazini an. Amandman sa yo defini libète endividyèl yo, yo eksplike dwa moun yo akize pou krim yo, yo defini pwoteksyon pou sitwayen yo kont gouvènman nasyonal la epi yo agrandi pouvwa bay eta yo.

	Amandman
	Deskripsyon

	1
	Premye Amandman an bay libète relijyon ak dwa yo ki lye ak libète lapawòl. Gouvènman an pa kapab fè lwa ki tabli oswa ki montre preferans pou yon relijyon presi. Dwa endividyèl yo se dwa ki pwoteje yo ye epi Kongrè a pa kapab adopte okenn lwa ki entèdi libète lapawòl, libète pou rasanble, libète pou voye petisyon bay gouvènman an, ak libète laprès 

	2
	Dezyèm Amandman an pwoteje dwa pou genyen ak pote zam pou yon milis ki byen reglemante.

	3
	Twazyèm Amandman an anpeche gouvènman an sezi kay prive moun pou ebèje (loje) sòlda yo. 

	4
	Katriyèm Amandman an egzije pou yo itilize manda ak anpeche gouvènman an fè fouy ak sezi ki pa rezonab. Yo pa kapab bay yon manda san pa gen koz pwobab.

	5
	Senkyèm Amandman an pwoteje moun yo akize pou yon krim epi li pwoteje tout moun kont abi pouvwa gouvènman an. Li mande pou se yon gran jiri ki pote akizasyon kriminèl yo. Lè yo nan yon pwosè, moun gen dwa pou konfwonte moun ki akize yo a, pou yo pa sèvi kòm temwen kont pwòp tèt yo (enkrimine pwòp tèt yo), epi yo dwe swiv yon pwosedi ekitab (primote lalwa). Yo pa kapab jije yon moun de fwa pou menm enfraksyon an (enkriminasyon doub). Anplis, Kloz Èkspwopriyasyon an deklare ke gouvènman an pa kapab pran byen prive moun amwenske yo peye yon dedomajman ki jis. 

	6
	Sizyèm Amandman an pwoteje moun yo akize pou krim yo tou. Pami dwa sa yo genyen: dwa pou gen yon pwosè rapid, yon jiri san patipri, pou yo enfòme w pou ki krim yo akize w la, dwa pou konfwonte moun ki akize w yo, dwa pou bay temwen pou defann ou, ak dwa pou gen yon avoka.  

	7
	Setyèm Amandman an garanti yon pwosè devan jiri nan pwosè sivil federal yo

	8
	Uityèm Amandman an entèdi yo enpoze kosyon ak amann ki eksesif ak pwoteje kont pinisyon kriyèl ak inabityèl.

	9
	Nevyèm Amandman an eksplike ke moun gen lòt dwa men se pa tout bagay nèt ki site nan Konstitisyon an.

	10
	Dizyèm Amandman an di ke gouvènman federal la genyen pouvwa sa yo ki delege nan Konstitisyon an sèlman. Si yon pouvwa pa nan lis la, ebyen pouvwa a rezève pou eta oswa pou pèp la.






amandman - yon chanjman ki fèt nan yon konstitisyon (pa egzanp nan Konstitisyon Etazini an, Konstitisyon Florid la)
Deklarasyon Dwa yo - dis premye amandman yo ajoute nan Konstitisyon Etazini an
ratifye - bay konsantman pou konfime akò; apwouve fòmèlman


Sous:
Administrasyon Achiv ak Dosye Nasyonal yo. (2022, 15 fevriye) Deklarasyon Dwa yo: Kisa sa l di? Administrasyon 
Achiv ak Dosye Nasyonal yo. Rekipere nan dat 15 novanm 2022, nan https://www.archives.gov/founding-docs/bill-of-rights/what-does-it-say

